
					এই পাতাটির মুদ্রণ সংশোধন করা প্রয়োজন। 
কালিদাস ।
বলিয়া তারকণ্ঠে বিলাপ করিতে লাগিলেন, তখন তাহার সঙ্গে বিশ্বব্ৰহ্মাণ্ডও যেন বিলাপ করিয়া উঠিল।
ক্ৰমে একে একে, সেই সমস্ত ঘটনা, মহারাজ অজের স্বপ্নের ন্যায় মনে পড়িতে লাগিল। সেই স্বয়ংবর ও স্বয়ংবরান্তে “ইন্দুমতী-নিরাশ’ ভগ্নীমনোরথ রাজন্যবর্গের সহিত যুদ্ধ, সেই রাজলক্ষনীর সহিত সমর-বিজয়-লক্ষনীর’ শুভ সম্মিলন,-সেই জীবনেরু সুখ, বাৰ্দ্ধক্যের অনন্য-সাধারণ অবলম্বন, রাজনন্দিনী ইন্দুমতীর সহিত অযোধ্যায় প্রবেশ,-তার পর- তার পর, সেই সুখে, দুঃখে, হর্ষে, বিষাদে, একমাত্র অংশভাগিনী ইন্দুমতীর সেই স্বৰ্গীয় হৃদয়, অপার্থিব প্ৰেম, অলৌকিক সহিষ্ণতা ও অনুপম পাতিব্ৰত্য-সব আজ অজের হৃদয়ে ছায়ার ন্যায় ভাসিতে লাগিল। প্রশান্ত-গভীর বারিধি-বক্ষে, যেমন, হঠাৎ প্রবল ঝটিকার আবির্ভাবে তরঙ্গের উপর তরঙ্গ, তাহার উপর তরঙ্গ আসিয়া, অনন্ত জল-রাশিকেও সংক্ষোভিত করিয়া তুলে, তদ্রুপ আজ, প্ৰশান্ত-হৃদয় মহীপতির অন্তঃকরণে, এই সুদীর্ঘ জীবনের, ইন্দুমতী-ময় জীবনের কত কথা, কত ঘটনা যুগপৎ উদিত হইয়া, তঁহাকে একান্ত অধীর করিয়া তুলিল। তাইআসমুদ্র ধরণীর অদ্বিতীয় অধীশ্বর প্রাকৃতজনের ন্যায় । রোদন করিতে লাগিলেন। শোকে, দুঃখে, সুখে, যখনই মানব-হৃদয় উন্মত্ত হইয়া
উঠে, তখন তাহার ধীরতা বিলুপ্ত হয়, আত্ম-বিস্মৃতি ঘটে।

		 এই পাতা শেষ সম্পাদিত হয়েছে ১৩:০৩টার সময়, ২ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

